
 

 

ᑐᕌᖅᑐᖅ:  ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᓕᒫᓄᑦ ᕼᐊᒻᒪᓚᖓᑦ ᑕᓗᕐᔪᐊᖅ 

ᐋᔩᖃᑎᒌᓐᓂᕐᒧᑦ ᑐᓴᕋᔅᓴᖅ #1 

 

ᑭᓱᒧᑦ ᐊᑯᓂᐅᓂᖃᖅᑭᑕ ᐊᖏᖃᑎᒌᓐᓂᕐᒧᑦ? 

 

ᑐᕌᖅᑐᖅ ᐃᓚᒋᔭᐅᔪᓄᑦ: 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄ ᐋᔩᖃᑎᒌᑦᑏᑦ ᐅᖓᑖᓂ ᐊᕐᕌᒍ ᐊᒻᒪ ᓇᑉᐸᖓᓂ ᒫᓐᓇ 

ᐋᔩᖃᑎᒌᒐᓱᐊᖅᓯᒪᓕᖅᑐᑦ ᓄᑖᒧᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ ᐊᖏᕈᑎᒧᑦ ᐃᕝᕕᑦ 

ᐃᖅᑲᓇᐃᔭᖅᑎᑦᑎᔨᖓᓄᑦ, ᕼᐊᒻᒪᓚᖓᑦ ᑕᓗᕐᔪᐊᖅ.    

ᐱᔪᒥᓇᖏᑦᑐᒥᓪᓕ, ᑕᒪᓐᓇ ᐊᑯᓂᐅᓂᖃᖅᓯᒪᓕᕋᓗᐊᖅᑎᓪᓗᒍ, ᕼᐊᒻᒪᓚᒃᑯᑦ ᓱᓕ ᑐᔅᓯᕋᐅᑎᖃᖅᑐᑦ 

ᓴᖅᑭᖅᑎᑕᐅᔪᓂᑦ ᐊᖏᖃᑎᒌᒍᑎᒋᔭᐅᒍᓐᓇᖏᑦᑐᓂᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ − 

ᐱᔾᔪᑎᒋᓪᓗᒍ ᓂᕈᐊᕐᓂᖏᓐᓄᑦ ᐃᓚᐃᓐᓇᖏᓐᓂ ᐃᖅᑲᓇᐃᔭᖅᑎᓂᑦ ᓈᒻᒪᖏᑦᑐᒥᑦ 

ᖃᓄᐃᓘᖅᑕᐅᓂᖃᖅᑐᑎᑦ. (ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐱᓕᕆᐊᕆᓂᐊᖅᑕᖓ ᐅᕙᓂ ᑐᓴᕋᔅᓴᖅ #2.) 

ᐊᒻᒪ ᐃᖅᑲᓇᐃᔭᖅᑎᑦᑎᒋᔭᐃᑦ ᕼᐊᒻᒪᓚᑑᒐᓗᐊᖅᑐᓂ ᓄᓇᕗᒻᒥ ᐱᑕᖃᖅᑎᑦᑎᓯᒪᖏᑦᑐᑦ ᐃᖅᑲᓇᐃᔭᖅᑎᓄᑦ 

ᐊᑭᓕᖅᑕᐅᓂᖏᓐᓄᑦ ᖁᕝᕙᕆᐊᖅᑐᓂᑦ 2020−ᒥᓂᑦ, ᑭᓇᐅᔭᔅᓵᓄᑦ ᑐᓂᔪᒪᔭᖏᑦ ᑐᖔᓃᑦᑐᑦ ᐱᐅᔪᓂᑦ.  

ᑐᓂᓯᒍᒪᓂᖃᖅᑐᑦ 8−ᐊᕐᕌᒍᓄᑦ ᖁᕝᕙᕆᐊᕐᓂᖃᑐᐃᓐᓇᖅᑐᓂᑦ 2.37% ᐳᓴᓐᑎᒥᑦ ᐊᑕᐅᓯᕐᒥᑦ ᐊᕐᕌᒍᒥᑦ, 

ᐊᒻᒪ ᑖᓐᓇ ᑕᓗᕐᔪᐊᒧᑦ, ᐱᖓᔪᒋᔭᖓ ᐊᑭᑐᓛᖑᔪᖅ ᓄᓇᕗᒻᒥ ᓄᓇᓕᐅᔪᖅ ᐃᓅᓇᓱᐊᕐᕕᒋᓗᒍ 

ᑐᖏᓕᖓᓃᑦᑐᑦ ᖃᐅᓱᐃᑦᑐᖅ ᐊᒻᒪ ᐊᐅᓱᐃᑦᑐᖅ.  

ᑮᓇᐅᔭᔅᓵᓄᑦ ᑐᓂᔭᐅᔪᒪᔪᑦ ᐊᔾᔨᒌᓐᖑᐊᑎᑦᑐᒍ ᐱᐅᖏᑦᑑᓯᒪᔪᖅ ᐱᖓᓱᓂᑦ ᐊᕐᕌᒎᓯᒪᓕᖅᑐᓂᑦ ᑳᓐᑐᕌᒥᑦ, 

ᐃᖅᑲᓇᐃᔭᖅᑎᑦᑎᔪᖅ ᐅᖓᕐᕙᕆᐊᕈᒪᔭᖓ ᑎᑭᓪᓗᒍ 2028. 

ᐆᑦᑑᑎᒋᓗᒍ:     2025   2026   2027 

ᑕᓗᕐᔪᐊᖅ ᑐᓂᓯᔪᒪᔪᑦ:    2.25%   2.25%   2.50% 



ᓴᓂᑭᓗᐊᖅ ᐋᔩᖃᑎᒋᔾᔪᑕᐅᓚᐅᖅᑐᑦ ᐊᖏᖅᑕᐅᓗᓂ  

3.50%   4.00%   4.25% 

 

ᑭᓐᖓᐃᑦ ᐋᔩᖃᑎᒌᒌᓐᓂᕐᒧᑦ ᐃᓱᒪᓕᐅᖅᑕᐅᓚᐅᖅᑐᖅ  

3.00%   3.50%   3.50% ‘  

ᐃᓚᒋᐊᕐᓗᒍ, ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐋᔩᖃᑎᖃᕋᑖᓚᐅᖅᑐᑦ ᓄᑕᐅᓐᖑᖅᑎᑕᐅᓪᓗᓂ 

ᐊᖏᕈᑎᐅᔪᖅ ᕼᐊᒻᒪᓚᖓᓐᓄᑦ ᐸᓐᓂᖅᑑᖅ ᐃᖅᑲᓇᐃᔭᖅᑎᓄᑦ ᐅᑯᓂᖓ ᑮᓇᐅᔭᔅᓵᓄᑦ 

ᖁᕝᕙᕆᐊᕐᓂᖃᖅᑐᓂᑦ:  2024−ᒥᑦ, 3.50%; 2025−ᒥᑦ, 4.00%; ᐊᒻᒪ 2026−ᒥᑦ, 3:00%.  ᐸᓐᓂᖅᑑᒥ 

ᑳᓐᑐᕌᖅ ᐃᓱᓕᓐᓂᖃᓛᖅᑐᖅ 2027. 

ᑕᑯᔪᓐᓇᖅᑐᑎᑦ, ᐃᖅᑲᓇᐃᔭᖅᑎᑦᑎᒋᔭᐃᑦ ᐊᑯᓂᐅᓂᖅᓴᒧᑦ ᐊᖏᖃᑎᒌᖃᑎᖃᕈᒪᒧᑦ, ᑭᓯᐊᓂ 

ᐊᑭᓖᔪᒪᖏᑕᖏᑦ, ᖃᐅᔨᒪᒐᓗᐊᖅᑎᓗᑕ ᓇᓗᓇᖅᑐᒨᖅᐸᓪᓕᐊᓂᑦᑎᓐᓄᑦ ᑮᓇᐅᔭᓕᕆᓂᑦᑎᒍᑦ, ᓯᓚᕐᔪᐊᒥ 

ᑕᐅᖅᓰᖃᑎᒌᓐᓂᐅᔪᓄᑦ ᐊᐃᕙᐅᑎᓂᐅᔪᑦ ᐊᒻᒪ ᑖᒃᓯᓄᑦ ᑭᓱᑐᐃᓐᓇᕐᓂ ᐊᑭᖏᓐᓂ 

ᐊᑭᑐᓂᖅᓴᐅᑎᑦᑎᓂᐊᖅᑐᑦ ᑕᓗᕐᔪᐊᒨᒧᓚᐅᖅᑎᓐᓇᒋᓪᓘᓐᓃᑦ.  

ᐱᔪᒥᓇᖏᑦᑑᔪᖅ ᓂᕆᐅᓐᓂᖃᖅᑎᓪᓗᒋᑦ ᐃᓕᓯᓐᓂ ᐊᖏᕐᓗᓯ ᐊᑦᑎᓂᖅᓴᓂᑦ ᑮᓇᐅᔭᔅᓵᓂᑦ ᖁᕝᕙᕿᐊᖅᑐᓂᑦ 

ᓴᓂᐊᓂ ᐱᔭᒐᔪᖃᑦᑕᖅᑐᓂᑦ ᐊᓯᖏᓐᓄᑦ ᓄᓇᓕᓐᓄᑦ, ᐃᖅᑲᓇᐃᔭᖅᑎᑦᑎᒋᔭᐃᑦ ᑐᓂᓯᓯᒪᔪᑦ ᓵᒧᑦ. ᑖᒃᑯᐊ 

ᑐᓂᔭᐅᓯᒪᔪᑦ ᐱᒻᒪᕆᐊᓅᔪᑦ ᐊᒻᒪ ᐋᔩᖃᑎᒌᑦᑏᑦ ᐱᓕᕆᐊᕆᓂᐊᖅᑕᖓ ᑕᒪᓐᓇ ᑭᖑᓪᓕᕐᒥ ᑐᓴᖅᕋᔅᓴᒥᑦ 

ᐃᓕᓐᓄᑦ. 

ᐋᔩᖃᑎᒌᑦᑎᑎᓯ ᐃᓕᓐᓄᑦ ᐃᑲᔪᖅᑕᐅᔭᕆᐊᓖᑦ ᓈᒻᒪᑦᑐᒥ ᐊᖏᖃᑎᒌᒍᑎᓕᐅᕐᓗᑎ ᐃᕝᕕᑦ 

ᐱᔭᕆᐊᖃᑦᖅᑕᖓᓂᑦ.  

ᖃᐅᔨᒋᐊᖃᑦᑕᓂᐊᖅᑯᓯ ᑐᑭᓯᒋᐊᕈᑎᔅᓴᑲᓐᓂᕐᓄᑦ. 

 

ᐋᔩᖃᑎᒌᑦᑎᓯ  

ᒍᕋᐃᒡ ᓴᑐᓚᓐ 

ᔮᓐ ᐃᖅᑭᓕᖅ 

ᒐᐃᔪ ᓕᐊᒻ, PSAC ᐋᔩᖃᑎᒌᑦᑎ  

 

ᔪᓚᐃ 4, 2025 

 


